
Nd. 651. Frumvarp til laga
um stofnun dósentsembættis í guðfræðideild Háskóla Islands.

Flm.: Asgeír Asgeirssou, Sveinbjörn Högnason, Sigfús Sígurhjartarson.
Gunnar Thoroddsen.

1. gr.
Þar til stofnsett verður sérstök undirbúningsdeild fyrir prestaefni (Pastoral

Seminarium), skulu vera tvö dósentsemhætti við guðfræðideild Háskóla íslands, enda
verði séra Björn Magnússon prófastur að Borg skipaður i annað þeirra.

2. gr.
Jafnframt skal auka kennslu í deildinni í trúarbragðasögu, kirkjurétti og sál-

gæzlu. Guðfræðideildin skiptir verkum milli kennaranna eftir þVÍ, sem hagkvæmast
þykir.

Greinargerð.·
Biskupinn yfir íslandi, herra Sigurgeir Sigurðsson, hefur óskað, að frumvarp

þetta yrði flutt á Alþingi. Svo hljóðandi greinargerð fylgdi frumvarpinu:
"Frumvarp þetta er fram horið vegna eindreginna áskorana 75 presta landsins.
Tilgangur þess er að efla guðfræðideildina og auka kennslu þar til nokkurra

muna frú því, sem nú er.
Í öðrum menningarlöndum er talið óhjákvæmilegt, að sérstök framhaldsdeild

fyrir prestaefni (Pastoral Seminaríurn) sé starfrækt jafnhliða guðfræðideildum há-
skólanna. Vegna kostnaðar þykir ekki rétt að fara fram á slíkt, en hins vegar gert
ráð fyrir, að með fjölgun dósenta' við deildina um einu megi taka upp kennslu í
ýmsum þeim greinum, sem venja el' að kenna i slíkri framhaldsdeild.

Vegna þess, að tvær dómnefndir hafa með nokkurra ára millibili dæmt séra
Björn Magnússon vel hæfan til kennslustarfs .við guðfræðideíldina, en hins vegar
ýmsar orsakir, sem ekki skulu hér raktar, orðið til þess, að hann hefur ekki
enn hlotið þennan starfa, og einnig með tilliti til þess, að kennslukraftar deildarinnar
megi auknir verða þegar á þessum vetri, þykir rétt að binda starfið við nafn séra
Björns Magnússonar, enda hefur guðfræðideild þegar mælt eindregið með honum til
slíks kennslu starfs, og loks hafa nú 75 prestar landsins með áskorunarskjali til Al-
þingis mælt með því, nð honum verði starfinn veittur."


